- Coñecemos os nosos ríos e regatos
O  RÍO  SIL

O río Sil nace na Cordilleira Cantábrica e pasa por León, Ourense e Lugo. Este río e o principal afluente do Miño co que se une nos Peares. 

Está cortado por varios embalses, que abastecen de auga e electricidade a boa parte da poboación galega e arredores.

Ao seu paso por Sober, o río Sil forma os chamados Canóns do Sil; unha garganta fluvial de paredes graníticas que enmarcan o curso do río con profundidades de ata 500 m e pendentes de máis de 50 grados; ás veces case verticais. Pódese dicir que nesta zona o río pasa encaixonado  por paisaxes e montalas de enorme beleza.

Para visitar estes canóns podemos admiralos desde os miradores habilitados por toda a comarca ou percorrelos en Catamarán.

O  RÍO  CABE

O río Cabe é un río da provincia de Lugo afluente do río Sil. Nace na aldea de Fontes, que está na parroquia Santa Mariña do Incio e pasa por Incio, A Pobra de Brollón, Monforte de Lemos, Pantón e Sober.

Serve de límite entre os concellos de Pantón e Sober, bañando as parroquias de Canaval, Vilaescura, Rosende e Anllo, de Sober. 

O  FERVEDÓN
A canle deste regato discorre por un paraxe agreste e atravesa un espeso bosque formado por árbores autóctonos. O súa canle é moi irregular sobre todo o tramo que pasa por debaixo da aldea de A Devesa. 
As súas augas teñen que sortear grandes moles graníticas, formando fermosos saltos de auga e profundas pozas. Neste tramo duns 500 m as súas augas tres muíños fariñeiros.

O  INCHAÍN

Aínda que a toponimia oficial o denomina Regato da Ferreira coñécese polo nome de Inchaín porque é un regato que, segundo a lenda, incha cando os demais empezan a secar. Trátase dun regato encaixado nunha fenda natural, que forma un pequeno canón. O feito de ir encaixonado impídelle depositar apenas nas marxes os materiais que arrastra. Vai morrer ó Cabe.

REGATO  DE  PORTIZÓ
Este regato destaca porque forma unha rechamante e fermosa serie de cascadas antes de desembocar no Sil, nun tramo de apenas 300 metros. 

- Vida acuática nos ríos

Os peixes que habitan nos ríos da nosa comarca son:

· A troita familia dos Salmonidae

· A boga (Leporinus obtusidens)

· A carpa común (Cyprinus carpio)

· Black-bass ou perca negra (Micropterus salmoides floridanus)

- Contaminación dos ríos.

O río Cabe, chega a Canaval desde Monforte onde  a Consellería de Medio Ambiente admitiu carencias en materia de tratamento de augas residuais: e, por tanto, estas carencias  afectan directamente a Sober.
Aínda así, trala morte de unhas 50 troitas e outros 40 peixes de diferentes especies, a Consellería de Medio Rural chegou á conclusión de que esta mortalidade de peixes no Cabe non se debeu á contaminación da auga senón á falta de osíxeno na auga. De feito, non se atoparon vertidos de fábricas nin de vivendas ao caudal do Cabe.
- Que é unha depuradora?

Unha estación depuradora de augas residuais (EDAR), tamén chamada planta de depuración ou planta de tratamento de augas residuais (PTAR), ten o obxectivo xenérico de conseguir, a partir de augas negras ou mesturadas e mediante diferentes procedementos físicos, químicos e biotecnolóxicos, unha auga de mellores características de calidade e cantidade.
En xeral, as estacións depuradoras de augas residuais tratan auga residual local, procedente do consumo cidadán na súa meirande parte, así como da escorrentía superficial das zonas urbanizadas, ademáis da auga procedente de pequenas cidades.
A depuradora que trata as augas que pasan por Sober é a depuradora de Monforte. 

Como funciona unha depuradora? 

Nunha depuradora distínguense varias fases:
- Pre-tratamento: é a separación dos sólidos de gran tamaño. Unhas grandes reixas filtran a auga e separan as gravas, pedriñas e outros residuos sólidos. 
- Tratamento primario: prodúcese a separación dos residuos flotantes (graxas). Esta tratamento faise en dous depósitos, un situado sobre o outro: no superior os flotantes e no inferior o resto da auga. 

- Tratamento secundario: o seu fin é eliminar a materia orgánica. Para isto  realízanse procesos biolóxicos empregando unhas bacterias aerobias que van degradando a materia orgánica. Ao final do tratamento mátanse as bacterias e a auga queda con menos materia orgánica e, por tanto máis depurada. 
- Tratamento terciario: ten como finalidade quitar as sales da auga. Obtense auga limpa sen cor nin olor, pero aínda con bacterias.

- Desinfección: a súa función é eliminar os microorganismos presentes na  auga. Empregando o proceso de cloración, no que se engade a cantidade mínima de cloro suficiente para desinfectar a auga.
Como resultado da depuración obtéñense grandes cantidades de lodos que se aproveitan como abono.
Ao final de todos os procesos hai que facer analíticas no laboratorio para comprobar que a auga e os lodos son óptimos para o consumo.

